
ЧУНЁ ЮРАПА ҪУНАТМННА... 
Сахал мар пултаруллӑ та ӗҫчен 

ҫын парнеленё тӑван культурӑпа ис-
кусствӑна Элпе Нарваш тӑрӑхӗнчи 
илемлӗ ҫӗршыв. Ҫак пысӑках мар 
юханшывсемпе тӳлек айлӑмсене 
вырнаҫнӑ ялсенче ҫӗнё ӗмӗр худож-
никӗсемпе писателӗсем, юрӑҫисемпе 
композиторёсем ҫуралса вӑй илнӗ. 
Ҫакӑнтах иртнӗ Степан Максимов 
композиторам ачалӑхё те. Вӑл ҫу-
ралнӑранпа ҫак уйӑхра 100 ҫул ҫи-
тет. 

Степан Максимов хӑй Чӗмпӗрте 
ӗҫленӗ чухне вара ҫуллахи каникул-
сене ытларах Пӑва уесӗнчи Канка 
Кушкинче ирттерет. Вӑл пурӑннӑ 
ҫурт пысӑках мар сӑрт айккинче 
вырнаҫнӑ. Ҫуллахи каҫсенче кунта 
калама ҫук илемлӗ пулнӑ. 

...Инҫетри сӑртсем хыҫне пытаннӑ 
хӗвел тӳпери пёлётсен ушкӑнне ыл-
тӑнлать. Ҫаран ҫинчен нӳрӗ сыв-
лӑш юхса килет. Тавралӑх пӗтнӗк 
тата хӑва шӑршипе тулать. Пӗр са-
мант нимӗнле сас-чӳ те илтӗнмест. 
Хушӑран ҫеҫ аякри ҫул' ҫинче каҫа 
юлнӑ ямшӑк ӳркевлӗн кӑшкӑрашса 
илет те, тӗнче каллех шӑпланса ла-
рать. Анчах шӑплӑх вӑраха пы-
масть. Ял хыҫӗнчи лапамра вӑййа 
тухнӑ хӗрсемпе каччӑсен юрри ян-
раса каять. 

Степан Максимов ытармалла мар 
юрра пер кана итлесе ларать те 
сассисене хут ҫине куҫарса ҫырма 
тытӑнать. Калама ҫук пуян ку тав-
рари ялсем халӑх юрри-кёввисемпе! 
Ҫыннисем тата мӗнлескерсем! Сӑ-
мах-юмах пуҫласа ярсан, вӗҫне ту-
хаймӑн, юрлама тытӑнсан, итлесе 
тӑранаймӑн. Степан Максимов Кан
на Кушкинче Александр Яндаев ят-
лӑ суккӑр музыкантпа паллашать, 
ҫак сӗрме купӑсҫӑран кӑна вӑтӑр 
икӗ чӑваш ташши ҫырса илет. 

Степан Максимовӑн тӑван культу
ра валли туса хӑварнӑ ӗҫӗ калама 
ҫук пысӑк. Вӑл хӑй ёмёрӗнче икӗ 
пин ытла халӑх юрри пухнӑ, вёсе-
не ӗмёрлёхех манӑҫа тухасран сых-
ласа хӑварнӑ. Аҫта кӑна ҫитмен пу

ле композитор халах кеввисене шы-
раса! Ҫӗпӗре кайнӑ, Пушкӑртпа Ту-
тар республикисенчи, Ульяновскпа 
Куйбышев облаҫӗсенчи чӑваш ялӗсем 
тӑрӑх ҫӳренӗ, халӑ> ш ӗмӗрхи туп-
рине пёрчён-пёрчён пуҫтарнӑ. 

Степан Максимович музыкӑшӑн 
хыпса ҫунакан кашни ачана, кашни 
ҫынна хаклама пӗлнӗ, йывӑр са-
мантсенче вӗсемшён хӑй вӑхӑтне те, 
укҫи-тенкине те шеллесе тӑман. Вӑл, 
Федор Павлов пекех, чӑваш опе-
рисемпе симфонийӗсем Ҫырас тага 
вӗсене сцена ҫинче курас ӗмӗтпе 
хавхаланса пурӑннӑ. Ҫак пархатарлӑ 
тӗллевпе пухнӑ композитор чӑваш 
халӑх юррисене, ҫак тӗллевне чӑ-
ваш ялӗсенче тӗл пулакан кашни та
лантах малалла вӗренме хистенӗ. 

Степан Максимович мӑшӑрӗ Мария 
Степановна хӑй аса-илёвӗсенче ҫап-
ла ҫырнӑ: 

«Музыка шкулӗсенче вёренекенсен-
чен ытларахӑшӗ чӑваш ачисемччӗ. 

Укҫа-тенкӗпе апат-ҫимёҫ енчен хӗ-
сӗкрех пурӑнаканнисене Степан Мак
симов хӑйён укҫипе пулӑшни те тӑ-
тӑшах пулнӑ. Ҫакӑн пек самант-
сене астӑватӑп: пёррехинче ачасем 
килӗсене апат-ҫимӗҫ илме кайма ха-
тёрлеинӗччӗ те, Степан Максимович 
вӗсене шӳтлесе: 

— Сире килӗрсенче аннӗрсем тут-
лӑ кукӑльсемпе хӑналама тытӑнӗҫ 
те, эсир музыка техникумне тавра-
насси ҫинчен манса та кайӑр. 

Вара хӑй кӗсйинчен укҫа кӑларса 
пачӗ». 

Чӑвашсен паллӑ юрӑҫн Гаврил 
Федоров хӑй ёмӗрӗн хёрёх ҫулне 
кун ҫути курмасӑр пурӑнса ирттер-
нӗ. Ҫырма та, пулами та пултарай-
ман. Анчах хӑй ӑсёнче сакӑр ҫёре 
яхӑн чӑваш халӑх юрри тытса усра-
нӑ. Ҫак талантлӑ чӑваша та чӑн 
малтан Степан Максимов асӑрхать. 
Ана вӑл темиҫе хутчен те Шупаш
кара чӗне-чёне илет, эрни-эрнипе хӑй 
укҫи-тенкипе пӑхса усрать. Гаврил 
Федоров, Степан Максимов тӑрӑшни-
пе, этнографи концерчёсенче, совет-
сен виҫҫӗмӗш съездӗнче юрлать, вы-
рӑс композиторӗсемпе паллашать. 
Ҫапла, ӗмӗртенпе упраннӑ халӑх юр-
рисен тепӗр сийӗ уҫӑлать. 

Чӑваш АССР тава тивӗҫлӗ ар
тистки Анна Токсинапа чӑваш ха
лах артйсчӗ Петр Филиппов та ну
май ҫулсем Степан Максимовна 
перле ӗҫленӗ. Хӑйӗн пирвайхи вё-
рентекенӗ ҫинчен Петр Филиппович 
ҫапла каласа парать: 

«Степан Максимовичпа тел пулни-
сем хале те асран тухмаҫҫӗ. Вал, 
консерваторирен вёренсе тухсан, Шу
пашкара таврӑнчё. Нумай та вӑхӑт 
иртмерё, вал пире хӑйӗн ҫёнё нро-
изведенийӗпе, «ЧӑваШ увертюрипе», 
паллаштарчё. Эпё, ун чух симфони 
оркестрёнче ёҫленё май, ҫак ^ӗнӗ 
произведение мёи тери хавхаланса 
вёреннине хале те манаймастӑн. 

Музыка техникумёнче пире Степам 
Максимович сольфеджиола тата гар-
монипе вёрентрё. Вал студентсене 

ҫав тери юрататчё: вёсене мён май 
килнё таран пулӑшма тӑрӑшатчё, 
общежитие вырнаҫтаратчӗ. Ҫав ху-
шӑрах ҫирӗп ыйтатчӗ, вӗренӳрен, ёҫ-
рен пӑрӑнакансене кӑмӑлламастчӗ. 
Эпир те ӑна чунтанах хисеплеттё-
мӗр, юрататтӑмӑр. 

Вӑрҫӑ хыҫҫӑн эпӗ консерваторирен 
вёренсе тухрӑм, Чӑваш патшалӑх 
филармонийӗнче ёҫлеме тытантам. 
Степан Максимович та оркестртаччӗ, 
альт партине калатчё. Вӑл, пиртен 
чылай аслӑ пулнӑ пулин те, хӑйне 
яланах сӑпай хытатчё, нумай ёҫ-
летчё, чӑваш- композиторӗсен хӑш-
пёр произведенийёсене симфони ор
кестре валли йёркелесе ҫыратчӗ. 

Еҫчен те пултаруллӑ музыкантам 
ырӑ сӑнарӗ пирёншён паян кунчче-
нех тӗслӗх пулса тӑрать». 

«Ака-суха юрри», «Вӗҫ, вӗҫ, кук-
кук», «Атьӑр, хӗрсем, выляма», «Аи 
аван, шӗшкё», «Мулкач юрри», «Уй 
варринче», «Пирён атте — сазан 
пул», «Ҫӑлтӑр витёр», «Анатран хӑ-
парать шурӑ пӑрахут» тата ытти 
юрӑсем Степан Максимов халӑх юр
рисене илемлетес енёпе пысӑк ӑста 
пулни ҫинчен калаҫҫё. Композитор 
хӑй хайланӑ юррисем те халӑх хуш-
шине анлӑн -сарӑлнӑ. «Юхмё, юхмӗ 
тек куҫҫулӗ», «Колхозниксен ёҫ 
юрри», «Коллектив юрри», «Ҫӑпата» 
тата ыттисем те ӗҫҫыннисене ҫӗнӗ 

- пурнӑҫ тума хавхалантарнӑ. 
Тӑван музыка культурине аталан-

тарас тёлёшпе тунӑ ёҫсемшён Сте
пан Максимович Максимова Чӑваш 
АССР искусствисен тава тивёҫлӗ де
ятелен ятне пана. 

Степан Максимов тирпейлесе пух-
са хӑварнӑ чӑваш халӑх юррисене 
паян кашни чӑваш композиторе» 
ёҫё-хӗлёнче — оперисемпе симфони-
йёсенче, ораторийёсемпе хонцерт-
сенче, ансамбльсемпе уйрӑм инстру-
ментеемпе калама ҫырнӑ пьесасенче 
курма-илтме пулать. Ҫакӑнта вал 
тунӑ пысӑк ӗҫён пархатарӗ, пёлте-
рёшӗ. 

И. АХРАТ 


